
W Gabra tal-gurisprudenza

SENTENZA TAL-QORTI TAL-GUSTIZZJA (It-Tmien Awla)

21 ta’ Jannar 2021 *

“Rinviju ghal decizjoni preliminari — Politika so¢jali — Ugwaljanza fit-trattament bejn irgiel u
nisa fil-qasam tas-sigurta socjali — Direttiva 79/7/KEE — Artikolu 4(1) — Irtirar volontarju u
anticipat — Pensjoni tal-irtirar anticipata — Eligibbilta — Ammont tal-pensjoni li ghandu
jithallas li ghandu jkun tal-inqas daqs l-ammont minimu legali — Proporzjoni tal-haddiema ta’
kull sess eskluz mill-benefic¢¢ju tal-irtirar anticipat — Gustifikazzjoni ta’ Zvantagg partikolari
eventwali ghall-haddiema nisa — Ghanijiet tal-politika socjali tal-Istat Membru kkoncernat”

Fil-Kawza C-843/19,
li ghandha bhala suggett talba ghal decizjoni preliminari skont I-Artikolu 267 TFUE, imressqa
mit-Tribunal Superior de Justicia de Catalufia (il-Qorti tal-Gustizzja Superjuri ta’ Catalufia,
Spanja), permezz ta’ decizjoni tat-12 ta’ Novembru 2019, li waslet fil-Qorti tal-Gustizzja fl-
20 ta’ Novembru 2019, fil-procedura
Instituto Nacional de la Seguridad Social (INSS)
Vs
BT,
IL-QORTI TAL-GUSTIZZJA (It-Tmien Awla),
komposta minn N. Wahl, President tal-Awla, F. Biltgen (Relatur) u L. S. Rossi, Imhallfin,
Avukat Generali: G. Hogan,
Registratur: A. Calot Escobar,
wara li rat il-procedura bil-miktub,

wara li kkunsidrat 1-osservazzjonijiet ipprezentati:

— ghall-Instituto Nacional de la Seguridad Social (INSS), minn A. Alvarez Moreno u G. Guadafio
Segovia, bhala agenti,

— ghal BT, minn L. de Gispert Catala, abogado,

— ghall-Gvern Spanjol, minn S. Jiménez Garcia, bhala agent,

* Lingwa tal-kawza: I-Ispanjol.

— ghall-Gvern Portugiz, minn A. Pimenta, M. Carneiro, ]. Marques u P. Barros da Costa, bhala
agenti,

— ghall-Kummissjoni Ewropea, minn I. Galindo Martin u C. Valero, bhala agenti,

wara li rat id-decizjoni, mehuda wara li nstema’ I-Avukat Generali, li I-kawza tinqata’ minghajr
konkluzjonijiet

taghti l-prezenti

Sentenza

It-talba ghal decizjoni preliminari tirrigwarda l-interpretazzjoni tal-Artikolu 4(1) tad-Direttiva
tal-Kunsill 79/7/KEE, tad-19 ta’ Dicembru 1978, dwar Il-implimentazzjoni progressiva
tal-princ¢ipju tat-trattament ugwali tal-irgiel u n-nisa fi kwistjonijiet ta’ sigurta socjali (GU
Edizzjoni Spe¢jali bil-Malti, Kapitoli 5, Vol. 1, p. 215).

Din it-talba tressqet fil-kuntest ta’ kawza bejn l-Instituto Nacional de la Seguridad Social (I-Istitut

Nazzjonali tas-Sigurta So¢jali, Spanja, iktar ’il quddiem 1-“INSS”) u BT dwar ir-rifjut tal-INSS li
jaghti lil din tal-ahhar pensjoni ta’ rtirar anticipata.

I1-kuntest guridiku

Id-dritt tal-Unjoni

Skont l-Artikolu 1 tad-Direttiva 79/7:

“L-ghan ta’ din id-Direttiva huwa l-implimentazzjoni progressiva, fil-qasam tas-sigurta socjali u
l-elementi l-ohra ta’ protezzjoni socjali pprovduti fl-Artikolu 3, tal-prin¢ipju tat-trattament ugwali ta’
l-irgiel u n-nisa fi kwistjonijiet ta’ sigurta socjali, minn issa ’il quddiem imsejjah ‘il-principju

»»

tat-trattament ugwali’.

L-Artikolu 3(1)(a) ta’ din id-direttiva jipprovdi li din tapplika ghall-iskemi statutorji li jipprovdu
protezzjoni kontra, b’'mod partikolari, ir-riskji tal-“anzjanita”.

L-Artikolu 4(1) tal-imsemmija direttiva jipprovdi:

“Il-principju tat-trattament ugwali jfisser li m’ghandu jkun hemm ebda diskriminazzjoni fuq
il-bazi tas-sess kemm direttament, jew indirettament spec¢jalment b’riferenza ghall-istat maritali
jew tal-familja f'dak li ghandu x’jagsam ma’:

— l-ghan ta’ l-iskemi u l-kondizzjonijiet ta’ 1-ac¢¢ess ghalihom,

— l-obbligu li wiehed jikkontribwixxi u 1-kalkolu tal-kontribuzzjonijiet,

— il-kalkolu tal-benefic¢ji inkluzi z-zidiet rigward konjugi u dipendenti u l-kondizzjonijiet li
jirregolaw it-tul u z-zamma tal-benefi¢¢ji.”

L-Artikolu 2(1) tad-Direttiva 2006/54/KE tal-Parlament Ewropew u tal-Kunsill tal-5 ta’ Lulju 2006
dwar l-implimentazzjoni tal-princ¢ipju ta’ opportunitajiet indaqs u ta’ trattament ugwali ta’ l-irgiel
u n-nisa fi kwistjonijiet ta’ impjiegi u xoghol (GU 2006, L 204, p. 23), jipprovdi:

“Ghall-finijiet ta’ din id-Direttiva, ghandhom japplikaw id-definizzjonijiet li gejjin:
[...]

(b) ‘diskriminazzjoni indiretta’: fejn dispozizzjoni, kriterju jew prattika li mad-dehra jkunu
newtrali jkunu jpoggu lil persuni ta’ sess partikolari fi Zvantagg partikolari meta mqabbla ma’
persuni tas-sess l-iehor, hlief jekk dik id-dispozizzjoni, kriterju jew prattika tkun
oggettivament gustifikata b’ghan legittimu, u I-mezzi biex jintlahaq dak l-ghan huma xierqa u
mehtiega;

[...]”

Id-dritt Spanjol

L-Artikolu 59 tal-Ley General de la Seguridad Social (il-Ligi Generali dwar is-Sigurta Sogjali) li
t-test ikkonsolidat taghha gie approvat bir-Real Decreto Legislativo 8/2015 (id-Digriet Legizlattiv
Irjali 8/2015) tat-30 ta’ Ottubru 2015 (BOE Nru 261, tal-31 ta’ Ottubru 2015), fil-verzjoni taghha
applikabbli fid-data tal-fatti fil-kawza principali (iktar il quddiem il-“LGSS”), huwa intitolat,
“Supplimenti ghall-pensjonijiet inferjuri ghall-minimu”. Dan l-artikolu jipprevedi, fl-ewwel
subparagrafu tal-paragrafu 1 tieghu:

“Il-persuni li jibbenefikaw minn pensjonijiet permezz ta’ kontribuzzjonijiet ghas-sistema tas-sigurta
soc¢jali, li ma jircievu ebda dhul mix-xoghol, mill-kapital, jew minn attivitajiet kummer¢jali u minn
qligh kapitali, konformement ma’ dak li huwa previst ghal dan id-dhul fil-kuntest tat-taxxa fuq
id-dhul tal-persuni fizi¢i, jew dawk li jir¢ievu tali dhul minghajr ma jagbzu l-ammont iffissat kull sena
mil-Ley de Presupuestos Generales del Estado (il-Ligi dwar il-Bagit Generali tal-Istat) korrispondenti,
ghandhom id-dritt li jir¢ievu s-supplimenti necessarji bil-ghan li jilhqu l-ammont minimu
tal-pensjonijiet, bil-kundizzjoni li jirrisjedu fit-territorju Spanjol, fit-termini stabbiliti mil-ligi jew
mir-regolamenti.”

L-Artikolu 208 tal-LGSS, intitolat “Irtirar anticipat volontarju tal-persuna interessata”, jipprovdi,
fil-paragrafu 1 tieghu:

“L-eligibbilta ghall-irtirar anticipat fuq talba tal-persuna interessata tehtieg li jkunu sodisfatti
l-kundizzjonijiet li gejjin:

a) Ghandha tkun lahqet eta li ma tkunx iktar minn sentejn taht l-eta applikabbli f’kull kaz skont
I-Artikolu 205(1)(a), filwaqt li l-koeffi¢jenti ta’ tnaqqis imsemmija fl-Artikolu 206 ma
ghandhomx ikunu applikabbli ghal dawn il-finijiet.

b) Ghandha turi perijodu minimu ta’ kontribuzzjoni effettiv ta’ 35 sena, indipendentement minn
kull tehid inkunsiderazzjoni tal-parti proporzjonali relatata mal-primjums [...]

c) Meta jkunu ssodisfatti I-kundizzjonijiet generali u specifici applikabbli ghal dan it-tip ta’ rtirar,
l-ammont tal-pensjoni li l-persuna ghandha tircievi ghandu jkun oghla mill-ammont
tal-pensjoni minima li tkun dovuta lill-persuna kkoncernata, fid-dawl tas-sitwazzjoni
tal-familja taghha malli tilhaq l-eta ta’ 65 sena. Fil-kaz kuntrarju, il-persuna interessata ma
tistax tibbenefika mill-irtirar anticipat.”

I1-kawza prin¢ipali u d-domanda preliminari

Bhala impjegata tad-dar, BT kienet taqa’ taht skema specjali ta’ sigurta socjali Spanjola, irrizervata
ghal din il-kategorija ta’ haddiema (iktar il quddiem 1-“iskema spe¢jali”’). BT hallset
kontribuzzjonijiet lil din l-iskema ghal matul 14 054 jum, hlief ghal matul 166 jum minnhom.

Fit-12 ta’ Dicembru 2016, hija talbet lill-INSS sabiex tinghatalha pensjoni ta’ rtirar anti¢ipata,
skont I-Artikolu 208 tal-LGSS, mill-4 ta’ Jannar 2017, fliema data hija lahqet l-eta ta’ 63 sena.

Permezz ta’ decizjoni tad-19 ta’ Dicembru 2016, ikkonfermata bid-dec¢izjoni mehuda fuq l-ilment
ta’ BT, I-INSS cahad l-imsemmija talba ghar-raguni li BT ma kinitx tissodisfa 1-kundizzjoni ta’
eligibbilta ghall-pensjoni ta’ rtirar anticipata prevista fl-Artikolu 208(1)(c) ta’ din il-ligi, peress li
l-ammont tal-pensjoni li hija kienet tirc¢ievi kien ikun inqas mill-ammont tal-pensjoni minima li
hija setghet tippretendi, fid-dawl tas-sitwazzjoni tal-familja taghha, fl-eta ta’ 65 sena.

II-Juzgado de lo Social Nru 10 de Barcelona (il-Qorti tax-Xoghol Nru 10 ta’ Barcelona, Spanja)
lagghet ir-rikors ipprezentat minn BT kontra dawn id-decizjonijiet. Din il-qorti ddec¢idiet li
l-imsemmija dispozizzjoni tal-LGSS kienet tinkludi fiha diskriminazzjoni indiretta kontra n-nisa
li tmur kontra d-Direttiva 79/7, peress li dawn huma maggoritarji fis-settur tal-impjegati tad-dar
u peress li haddiem li jaqa’ taht dan is-settur, anki jekk ikun ikkontribwixxa ghall-iskema specjali
ghal perijodu ta’ 44 sena u nofs, ma jkollux dritt ghal pensjoni ta” ammont li jippermettilu jitlob u
jikseb pensjoni tal-irtirar anticipata fl-eta ta’ 63 sena.

L-INSS appella minn din is-sentenza quddiem il-qorti tar-rinviju, it-Tribunal Superior de Justicia
de Cataluna (il-Qorti Superjuri tal-Gustizzja ta’ Catalufia, Spanja). Din tindika li 1-bazi
tal-kontribuzzjonijiet — ghall-iskema specjali  kienet inizjalment inferjuri ghal dik
tal-kontribuzzjonijiet ghall-iskema generali tas-sigurta socjali Spanjola. Konsegwentement,
il-pensjonijiet tal-affiljati fl-iskema specjali kienu wkoll inferjuri ghal dawk tal-affiljati fl-iskema
generali. Il-bazi tal-kontribuzzjonijiet ghall-iskema specjali kienet madankollu progressivament
allinjata ma’ dik tal-kontribuzzjonijiet fl-iskema generali, b’effett mill-integrazzjoni tal-ewwel
skema fit-tieni skema matul is-sena 2012.

Skont il-qorti tar-rinviju, I-Artikolu 208(1)(c) tal-LGSS japplika ghall-haddiema kollha li jagghu
taht l-iskema generali tas-sigurta socjali. Billi teskludi mill-eligibbilta ghal pensjoni tal-irtirar
anticipata lill-affiljati li jidde¢iedu volontarjament li jirtiraw b’mod anticipat, izda li ghalihom
l-ammont ta’ tali pensjoni ma jkunx jilhaq l-ammont legali minimu ta’ pensjoni li jkollhom dritt
ghalih fl-eta ta’ 65 sena, din id-dispozizzjoni tevita li jithallas lilhom suppliment ghall-pensjoni,
liema haga tkun timplika spejjez ghall-bagit nazzjonali. Barra minn hekk, din hija konformi
mal-ghanijiet tal-Unjoni Ewropea fil-qasam tal-pensjonijiet, li jikkonsistu fli jintlahaq bilanc¢
sostenibbli bejn iz-zmien ta’ attivita u z-zmien ta’ rtirar. F'dan ir-rigward, ikun inkompatibbli
mat-tendenza li tikkonsisti fiz-zieda tal-eta tal-irtirar u fit-tishih tal-in¢entivi ghal estensjoni
tal-hajja attiva, imhegga mill-Unjoni, li haddiem ikun jista’ javvanza volontarjament l-eta
tal-irtirar tieghu minghajr ebda tnaqqis fl-ammont tal-pensjoni tieghu, permezz tal-hlas ta’

suppliment ghall-pensjoni. Barra minn hekk, il-qorti tar-rinviju tenfasizza li kundizzjoni bhal dik
prevista mill-imsemmija dispozizzjoni ma tkunx mehtiega meta l-irtirar anti¢ipat ikun marbut ma’
raguni li ma tkunx imputabbli lill-haddiem, bhal ristrutturazzjoni tal-impriza, u din tkun taqa’,
konsegwentement, taht 1-Artikolu 207 tal-LGSS.

II-qorti tar-rinviju tindika li, skont l-istatistika uffi¢jali, 89 % tal-impjegati tad-dar affiljati
mas-sistema specjali huma nisa. Madankollu, sabiex jigi ezaminat jekk I-Artikolu 208(1)(c) ta’ din
il-ligi jwassalx ghal diskriminazzjoni indiretta ghad-detriment tal-haddiema nisa, din il-qorti tqis li
ghandhom jittiehdu inkunsiderazzjoni l-persuni affiljati kollha mal-iskema generali tas-sigurta
soc¢jali, li kollha kemm huma jaqghu fil-kamp ta’ applikazzjoni ta’ din id-dispozizzjoni. B’hekk
ghandhom jittiehdu inkunsiderazzjoni b’mod partikolari, minbarra l-affiljati tas-sistema specjali,
nisa li, ghal ragunijiet ohra, bhaz-zwieg, il-prezenza ta’ tfal jew ix-xoghol part-time,
ikkontribwixxew ghal ammont inqas u ghal perijodu igsar.

Fdan ir-rigward, il-qorti tar-rinviju tirrileva li mill-istatistika pprezentata mill-Ministerio de
Inclusién, Seguridad Social y Migraciones (Ministeru ghall-Integrazzjoni, ghas-Sigurta Socjali u
ghall-Migrazzjonijiet, Spanja) jirrizulta li percentwali ikbar ta’ nisa milli ta’ rgiel irtirati jircievu
suppliment ghall-pensjoni sabiex jilhqu 1-pensjoni minima legali, haga li tindika li iktar nisa milli
rgiel huma Zvantaggati mid-dispozizzjoni tal-Artikolu 208(1)(c) tal-imsemmija ligi, li tissuggetta
1-kisba, mill-haddiem li jiddeciedi volontarjament li jirtira b’'mod anticipat, ta’ pensjoni tal-irtirar
anticipata ghall-kundizzjoni li dan ikun jista’ jippretendi l-pensjoni minima legali abbazi
tal-kontribuzzjonijiet tieghu stess, minghajr il-hlas ta’ tali suppliment ghall-pensjoni. Il-qorti
tar-rinviju tenfasizza I-fatt 1li, matul 1-2018, 422112 ragel kienu jir¢ievu suppliment
ghall-pensjoni, li jirrapprezenta 15.23 % tal-pensjonijiet tal-irgiel, kontra 468822 nisa,
jigifieri 31.45 % tal-pensjonijiet tan-nisa.

F’dawn ic-cirkustanzi, it-Tribunal Superior de Justicia de Cataluna (il-Qorti Superjuri
tal-Gustizzja ta’ Catalufia) iddecidiet li tissospendi I-proc¢eduri u li taghmel id-domandi
preliminari li gejjin lill-Qorti tal-Gustizzja:

“[Il-projbizzjoni ta’ diskriminazzjoni indiretta bbazata fuq is-sess ghall-ac¢¢ess ghall-benefic¢ji
tas-sigurta so¢jali u l-kalkolu taghhom, li hija stabbilita fl-Artikolu 4 tad-Direttiva 79/7, ghandha
tigi interpretata fis-sens li tipprekludi regola tad-dritt nazzjonali] bhall-Artikolu 208[(1)](c)
tal-[LGSS], li tezigi fir-rigward tal-affiljati kollha tal-iskema generali li sabiex ikunu jistghu
jirtiraw anticipament b’'mod volontarju, il-pensjoni dovuta, ikkalkolata skont is-sistema normali
minghajr suppliment differenzjali, ghandha tkun mill-inqas ugwali ghall-pensjoni minima, [...]
inkwantu din tiddiskrimina indirettament kontra n-nisa affiljati mal-iskema generali, peress li din
tapplika ghal numru hafna ikbar ta’ nisa milli ta’ rgiel?”

Fuq id-domanda preliminari

Permezz tad-domanda taghha, il-qorti tar-rinviju essenzjalment tistagsi jekk l-Artikolu 4(1)
tad-Direttiva 79/7 ghandux jigi interpretat fis-sens li jipprekludi legizlazzjoni nazzjonali lj, fil-kaz
ta’ rtirar volontarju u anti¢ipat ta’ haddiem affiljat mal-iskema generali ta’ sigurta socjali,
tissuggetta d-dritt tieghu ghal pensjoni tal-irtirar anti¢ipata ghall-kundizzjoni li l-ammont ta’ din
tal-ahhar ikun tal-inqas ugwali ghall-ammont minimu ta’ pensjoni li dan il-haddiem ikollu dritt
ghalih fl-eta ta’ 65 sena, sa fejn l-imsemmija legizlazzjoni tizvantagga b’'mod partikolari
lill-haddiema nisa meta mqabbla mal-haddiema rgiel.

ECLI:EU:C:2021:55 5



19

20

21

22

23

24

25

SENTENZA TAL-21.1.2021 — Kawza C-843/19
INSS

Ghandu jigi rrilevat li I-Artikolu 208(1)(c) tal-LGSS jezigi, ghall-finijiet tal-eligibbilta ghall-irtirar
anticipat fuq talba tal-persuna kkoncernata, li -ammont tal-pensjoni li ghandu jithallas ikun oghla
mill-ammont minimu ta’ pensjoni applikabbli ghal din il-persuna kkoncernata meta tilhaq l-eta
ta’ 65 sena. Dan ir-rekwizit jizdied mal-kundizzjonijiet 1-ohra ta’ eligibbilta ghal tali pensjoni ta’
rtirar anti¢ipata, imsemmija fil-punti (a) u (b) ta’ dan l-Artikolu 208(1), u li jikkonsistu,
rispettivament, fil-fatt li l-persuna tkun lahqget eta li ma tkunx inqas minn sentejn minn dik
stabbilita minn din il-ligi ghall-access ghall-pensjoni tal-irtirar u li tkun ivvalidat tul minimu ta’
kontribuzzjoni effettiva ta’ 35 sena.

Issa, il-Qorti tal-Gustizzja digd kellha I-okkazjoni tiddeciedi li d-dritt tal-Unjoni, b’'mod iktar
partikolari r-Regolament (KE) Nru 883/2004 tal-Parlament Ewropew u tal-Kunsill tad-
29 ta’ April 2004 dwar il-kordinazzjoni ta’ sistemi ta’ sigurtd socjali (GU Edizzjoni Specjali
bil-Malti, Kapitolu 5, Vol. 5, p. 72), ma jipprekludix, bhala prin¢ipju, dispozizzjoni ta’
legizlazzjoni nazzjonali bhall-Artikolu 208(1)(c) tal-LGSS, li skontha pensjoni tal-irtirar
antic¢ipata tigi rrifjutata meta l-ammont li l-applikant ikollu dritt ghalih bhala pensjoni ma jilhaqx
l-ammont minimu ta’ pensjoni li dan jircievi fl-eta legali tal-irtirar (ara, f'dan is-sens, is-sentenza
tal-5 ta’ Dicembru 2019, Bocero Torrico u Bode, C-398/18 u C-428/18, EU:C:2019:1050, punti 25
sa 27).

Xorta jibqa’ 1-fatt li ghandu jigi vverifikat jekk, fil-kawza prin¢ipali, tali ghazla tal-legizlatur
nazzjonali hijiex konformi mad-Direttiva 79/7 (ara, b’analogija, is-sentenza tal-14 ta’ April 2015,
Cachaldora Fernandez, C-527/13, EU:C:2015:215, punt 26).

Fdan ir-rigward, l-ewwel in¢iz tal-Artikolu 4(1), moqri flimkien mat-tielet in¢iz
tal-Artikolu 3(1)(a) ta’ din id-direttiva, jipprojbixxi kull diskriminazzjoni bbazata fuq is-sess, f'dak
li jirrigwarda, b’'mod partikolari, il-kundizzjonijiet ta’ access ghall-iskemi statutorji li jipprovdu
protezzjoni kontra r-riskji tal-anzjanita [sentenza tas-26 ta’ Gunju 2018, MB (Bidla fil-generu u
pensjoni tal-irtirar), C-451/16, EU:C:2018:492, punt 32]. Huwa stabbilit li l-iskema ta’ pensjoni
tal-irtirar anticipat inkwistjoni fil-kawza prin¢ipali tifforma parti minn dawn l-iskemi.

Qabel kollox, ghandu jigi kkonstatat li legizlazzjoni nazzjonali bhal dik inkwistjoni fil-kawza
principali ma tinvolvix diskriminazzjoni direttament ibbazata fuq is-sess, peress li hija tapplika
minghajr distinzjoni ghall-haddiema rgiel u ghall-haddiema nisa.

Fir-rigward tal-kwistjoni dwar jekk tali legizlazzjoni tinkludix diskriminazzjoni indiretta, ghandu
jitfakkar li dan il-kuncett ghandu, fil-kuntest tad-Direttiva 79/7, jinftiechem bl-istess mod bhal
fil-kuntest tad-Direttiva 2006/54 (sentenza tat-8 ta’ Mejju 2019, Villar Laiz, C-161/18,
EU:C:2019:382, punt 37 u l-gurisprudenza ccitata). Issa, mill-Artikolu 2(1)(b) ta’ din l-ahhar
direttiva jirrizulta li tikkostitwixxi diskriminazzjoni indiretta bbazata fuq is-sess, is-sitwazzjoni li
fiha dispozizzjoni, kriterju jew prattika li tkun tidher newtrali tpoggi fi zvantagg b’'mod partikolari
lil persuni ta’ sess meta mqgabbla ma’ persuni tas-sess l-iehor, hlief jekk din id-dispozizzjoni,
kriterju jew prattika tkun oggettivament iggustifikata b’ghan legittimu, u 1-mezzi biex jintlahaq
dak 1-ghan huma xierqa u mehtiega.

L-ezistenza ta’ tali zvantagg partikolari tista’ tigi stabbilita, b’'mod partikolari, jekk jigi pprovat li
legizlazzjoni bhal dik inkwistjoni fil-kawza prin¢ipali taffettwa b’'mod negattiv proporzjon
sinjifikattivament iktar importanti ta’ persuni ta’ sess meta mqabbla mal-persuni tas-sess l-iehor.
Hija l-qorti nazzjonali li ghandha tevalwa jekk dan huwiex il-kaz fil-kawza principali (ara, b'mod
partikolari, is-sentenza tat-8 ta’ Mejju 2019, Villar Laiz, C-161/18, EU:C:2019:382, punt 38 u
l-gurisprudenza c¢itata).

Fil-kaz li, bhal f'dan il-kaz, il-qorti nazzjonali jkollha statistika, il-Qorti tal—Gustizzja ddecidiet,
minn naha, li hija din li ghandha tiehu inkunsiderazzjoni l-haddiema kollha suggetti
ghal-legizlazzjoni nazzjonali li minnha torigina d-differenza fit-trattament u, min-naha l-ohra, li
l-ahjar metodu ta’ paragun jikkonsisti fil-paragun bejn il-proporzjonijiet rispettivi tal-haddiema li
huma u li ma humiex affettwati mill-allegata differenza fit-trattament fi hdan il-haddiema nisa li
jagghu fil-kamp ta’ applikazzjoni ta’ din il-legizlazzjoni u l-istess proporzjonijiet fi hdan
il-haddiema rgiel li jaqghu fiha (ara, fdan is-sens, is-sentenza tal-24 ta’ Settembru 2020, YS
(Pensjonijiet tal-kumpannija ta’ persunal b’anzjanita), C-223/19, EU:C:2020:753, punt 52 u
l-gurisprudenza ¢citata).

Fdan ir-rigward, hija l-qorti nazzjonali li ghandha tevalwa sa fejn id-data statistika pprezentata
quddiemha hija affidabbli u jekk din tistax tittiehed inkunsiderazzjoni, jigifieri jekk, b’'mod
partikolari, hijiex l-espressjoni ta’ fenomeni purament fortuwiti jew okkazjonali u jekk hijiex
sufficjentement sinjifikattiva (sentenza tal-24 ta’ Settembru 2020, YS (Pensjonijiet
tal-kumpannija ta’ persunal b’anzjanita), C-223/19, EU:C:2020:753, punt 51 u l-gurisprudenza
¢citata).

Fdan il-kaz, fl-ewwel lok, kif tissuggerixxi l-qorti tar-rinviju, ghandhom jittiehdu
inkunsiderazzjoni mhux biss il-persuni affiljati mal-iskema specjali, izda wkoll il-haddiema kollha
suggetti ghall-iskema generali tas-sigurta socjali Spanjola, li fi hdanha huma integrati I-imsemmija
affiljati mal-iskema specjali. Fil-fatt, il-legizlazzjoni inkwistjoni fil-kawza princ¢ipali tapplika
ghall-affiljati kollha tal-imsemmija skema generali.

Fit-tieni lok, kif tirrileva wkoll il-qorti tar-rinviju, il-proporzjon tal-affiljati mal-iskema generali
tas-sigurta socjali zvantaggata mill-Artikolu 208(1)(c) tal-LGSS jista’ jigi identifikat b’'mod
affidabbli bit-tehid inkunsiderazzjoni tan-numru ta’ persuni rtirati li jircievu suppliment
ghall-pensjoni sabiex jintlahaq l-ammont tal-pensjoni minima legali meta mqabbel man-numru
totali ta’ pensjonanti suggetti ghal din l-iskema. Fil-fatt, huma precizament il-persuni li jir¢cievu
suppliment ghall-pensjoni li giet mi¢chuda lilhom talba ghal pensjoni ta’ rtirar anti¢ipata skont
l-imsemmija dispozizzjoni, peress li l-ammont tal-pensjoni li tigi rcevuta fil-mument
tal-prezentazzjoni ta’ tali talba kien ikun inqas mill-imsemmija pensjoni minima legali. Min-naha
l-ohra, it-tehid inkunsiderazzjoni biss tal-persuni li effettivament gew michuda talba ghal pensjoni
tal-irtirar anticipata skont 1-Artikolu 208(1)(c) ta’ din il-ligi, kif jissuggerixxu 1-INSS u 1-Gvern
Spanjol fl-osservazzjonijiet bil-miktub taghhom, ma huwiex necessarjament indikattiv
tan-numru ta’ persuni affettwati minn din id-dispozizzjoni, sa fejn ma huwiex eskluz li numru
kbir minnhom ma jkunux ressqu talba simili.

Madankollu, fit-tielet lok, sabiex jigi ddeterminat jekk, f'dan il-kaz, 1-Artikolu 208(1)(c) tal-LGSS
jinvolvix, wahdu, diskriminazzjoni indiretta kuntrarja ghall-Artikolu 4(1) tad-Direttiva 79/7,
ghandhom jittiehdu inkunsiderazzjoni l-persuni li gew irrifjutati pensjoni tal-irtirar anti¢ipata
biss abbazi ta’ dan l-Artikolu 208(1)(c), minghajr ma jittiehdu inkunsiderazzjoni dawk li ma
jissodisfawx, minbarra l-kundizzjoni prevista fdin id-dispozizzjoni, il-kundizzjonijiet ta’ access
ghal tali pensjoni li jirrigwardaw l-eta jew it-tul ta’ Zzmien ta’ hlas ta’ kontribuzzjonijiet imsemmija
fil-punti (a) u (b) tal-Artikolu 208(1). B’hekk, kif isemmu I-INSS u l-Gvern Spanjol
fl-osservazzjonijiet bil-miktub taghhom, l-ezistenza jew le ta’ tali diskriminazzjoni indiretta tista’
tigi zZvelata permezz tat-tehid inkunsiderazzjoni, matul l-istess sena, tan-numru ta’ pensjonanti
godda li jissodisfaw il-kundizzjoni prevista fl-Artikolu 208(1)(b) tal-LGSS, jigifieri li jkunu
kkontribwixxew ghal iktar minn 35 sena, u li jir¢ievu suppliment ghall-pensjoni, meta mqabbla
man-numru totali ta’ pensjonanti godda matul din l-istess sena.

Mill-kunsiderazzjonijiet precedenti jirrizulta li, fir-rigward tal-kawza prin¢ipali, jekk l-istatistika
pprezentata quddiem il-qorti tar-rinviju turi l-fatt li, fost il-pensjonanti nisa 1-godda suggetti
ghall-iskema generali tas-sigurta socjali, il-parti minnhom li kkontribwixxew ghal iktar minn 35
sena u li rcevew suppliment ghall-pensjoni huwa kunsiderevolment oghla minn dak ikkonstatat
fost il-pensjonanti rgiel il-godda suggetti ghal din l-istess skema, ikun hemm lok li jitqies li
1-Artikolu 208(1)(c) tal-LGSS jinkludi fih diskriminazzjoni indiretta bbazata fuq is-sess, li tmur
kontra 1-Artikolu 4(1) tad-Direttiva 79/7, sakemm din ma tkunx iggustifikata minn fatturi
oggettivi u indipendenti minn kull diskriminazzjoni bbazata fuq is-sess (ara, b’analogija,
is-sentenza tat-8 ta’ Mejju 2019, Villar Laiz, C-161/18, EU:C:2019:382, punt 47).

B’hekk, il-legizlazzjoni inkwistjoni fil-kawza principali tkun iggustifikata b'mod partikolari jekk
il-qorti tar-rinviju tikkonstata li din tissodisfa ghan legittimu ta’ politika socjali, hija xierqa sabiex
jintlahaq dan I-ghan u hija necessarja ghal dan il-ghan, peress li din tista’ titqies li hija xierqa sabiex
tiggarantixxi 1-ghan invokat biss jekk tissodisfa verament l-intenzjoni li dan jintlahaq u jekk tigi
implimentata b'mod koerenti u sistematiku (ara, fdan is-sens, is-sentenza tal-
24 ta’ Settembru 2020, YS (Pensjonijiet tal-kumpannija ta’ persunal b’anzjanita), C-223/19,
EU:C:2020:753, punt 56 u l-gurisprudenza c¢c¢itata).

Barra minn hekk, ghandu jitfakkar li, huma u jaghzlu l-mizuri li jistghu jwettqu l-ghanijiet
tal-politika socjali u tal-impjieg taghhom, l-Istati Membri ghandhom margni ta’ diskrezzjoni
wiesa’ (sentenza tal-24 ta’ Settembru 2020, YS (Pensjonijiet tal-kumpannija ta’ persunal
b’anzjanita), C-223/19, EU:C:2020:753, punt 57 u l-gurisprudenza ccitata).

F’dan il-kaz, il-qorti tar-rinviju tindika li l-legizlatur Spanjol adotta I-Artikolu 208(1)(c) tal-LGSS
fid-dawl tad-dritt Spanjol li jipprovdi li hadd ma ghandu jirc¢ievi pensjoni inqas mill-pensjoni
minima stabbilita kull sena, meqjusa bhala minimu vitali, li jwassal, f'¢erti kazijiet, ghall-hlas ta’
suppliment ghall-pensjoni skont 1-Artikolu 59 tal-imsemmija ligi. Issa, il-legizlazzjoni inkwistjoni
fil-kawza principali ghandha bhala effett li ¢ertu numru ta’ haddiema li jixtiequ janti¢ipaw
volontarjament l-irtirar taghhom u jibbenefikaw, abbazi ta’ dan, minn pensjoni tal-irtirar
antic¢ipata jigu rrifjutati din tal-ahhar minhabba li l-ammont taghha jkun inqas minn dak
tal-pensjoni minima u li, minhabba fhekk, dan jiftah, skont id-dritt nazzjonali applikabbli,
id-dritt tal-haddiem ikkoncernat ghal suppliment ghall-pensjoni.

F’dan ir-rigward, ghandu qabel kollox jitfakkar li 1-Qorti tal-Gustizzja ddec¢idiet, minn naha, li
l-ghoti ta’ dhul ugwali ghall-minimu so¢jali jifforma parti integrali mill-politika so¢jali tal-Istati
Membri u, min-naha l-ohra, li I-hlas ta’ suppliment kumpensatorju intiz sabiex jizgura minimu
vitali lill-benefi¢jarju tieghu fil-kaz ta’ pensjoni insuffi¢jenti jikkostitwixxi ghan legittimu ta’
politika socjali li ma jwassal ghal ebda diskriminazzjoni bbazata fuq is-sess (ara, fdan is-sens,
is-sentenza tal-20 ta’ Ottubru 2011, Brachner, C-123/10, EU:C:2011:675, punti 89 sa 91 u
l-gurisprudenza ¢citata).

Fir-rigward tal-gustifikazzjoni tal-legizlazzjoni nazzjonali inkwistjoni fil-kawza principali, I-INSS
u 1-Gvern Spanjol isostnu, fl-osservazzjonijiet bil-miktub taghhom, li, billi jeskludi mill-access
ghal pensjoni tal-irtirar anticipata lill-persuni li jidde¢iedu li janticipaw l-irtirar taghhom izda li,
fid-dawl tal-ammont ta’ din il-pensjoni, ikollhom dritt ghal suppliment ghall-pensjoni li jkollu
jithallas mill-Istat, 1-Artikolu 208(1)(c) tal-LGSS ghandu l-ghan li jhares il-vijabbilta tal-iskema
tas-sigurta so¢jali Spanjola u li jilhaq bilanc fit-tul bejn il-perijodu ta’ attivita professjonali u dak
tal-irtirar, peress li l-a¢¢cess minghajr restrizzjonijiet ghal pensjoni tal-irtirar anticipata jkollu
konsegwenzi serji fuq il-finanzjament ta’ din l-iskema.

Fdan il-kuntest, kemm mid-decizjoni tar-rinviju kif ukoll mill-osservazzjonijiet bil-miktub
tal-INSS u tal-Gvern Spanjol jirrizulta li l-imsemmija ghanijiet tal-legizlazzjoni nazzjonali
inkwistjoni fil-kawza princ¢ipali huma konformi ma’ dawk tal-Unjoni, invokati fil-Green Paper
tal-Kummissjoni, tas-7 ta’ Lulju 2010, intitolata “Lejn sistemi ta’ rtirar adegwati, vijabbli u siguri
fl-Ewropa” [COM(2010) 365 finali] kif ukoll fil-White Paper ta’ din l-istituzzjoni, tas-
16 ta’ Frar 2012, intitolata “Strategija ghal pensjonijiet adegwati, siguri u sostenibbli”
[COM(2012) 55 finali], li tikkonsisti fis-sejba ta’ bilan¢ sostenibbli bejn it-tul tal-hajja
professjonali u t-tul tal-irtirar fid-dawl, b’mod partikolari, tal-izvilupp fl-aspettattivi tat-tul
tal-hajja, sabiex tigi zgurata l-adegwatezza u s-sostenibbilta tal-iskemi tal-irtirar.

Issa, il-Qorti tal-Gustizzja kellha I-okkazjoni tiddeciedi li, ghalkemm kunsiderazzjonijiet bagitarji
ma jistghux jiggustifikaw diskriminazzjoni ghad-detriment ta’ wiehed mis-sessi, l-ghanijiet li
jikkonsistu fli jigi zgurat il-finanzjament sostenibbli tal-pensjonijiet tal-irtirar jistghu, min-naha
l-ohra, jitqiesu, fid-dawl tal-margni ta’ diskrezzjoni wiesa’ li ghandhom I-Istati Membri, bhala li
jikkostitwixxu ghanijiet legittimi ta’ politika soc¢jali li ma humiex relatati ma’ diskriminazzjoni
bbazata fuq is-sess (ara, fdan is-sens, is-sentenza tal-24 ta’ Settembru 2020, YS (Pensjonijiet
tal-kumpannija ta’ persunal b’anzjanita), C-223/19, EU:C:2020:753, punti 60 u 61).

Minn dan isegwi li l-ghanijiet invokati mill-INSS u mill-Gvern Spanjol jistghu, bhala principju,
jiggustifikaw differenza fit-trattament eventwali ghad-detriment tal-haddiema nisa li tirrizulta
indirettament mill-applikazzjoni tal-Artikolu 208(1)(c) tal-LGSS.

Tali legizlazzjoni nazzjonali tidher li hija xierqa sabiex jintlahqu l-imsemmija ghanijiet. Fil-fatt,
l-eskluzjoni tal-a¢cess ghal pensjoni tal-irtirar anticipata ghall-persuni li, fuq bazi volontarja,
ikollhom l-intenzjoni li jirtiraw kmieni, izda li l-ammont ta’ tali pensjoni jaghti dritt ghal
suppliment ghall-pensjoni huwa intiz sabiex jipprezerva l-finanzi tal-iskema tas-sigurta socjali
Spanjola u sabiex ittawwal il-hajja attiva ta’ dawn il-persuni. Hekk kif jirrizulta mid-decizjoni
tar-rinviju, fin-nuqqas ta’ tali eskluzjoni, id-dritt tal-persuni kkoncernati li jircievu pensjoni
tal-irtirar anticipata flimkien ma’suppliment ghall-pensjoni jkollu effetti dannuzi fuq
l-implimentazzjoni ta’ dawn l-ghanijiet, sa fejn dan jippermetti, b’'mod partikolari, lill-imsemmija
persuni li jahdmu ghal zmien igsar, billi jirtiraw kmieni, minghajr madankollu ma dawn tal-ahhar
ikollhom jassumu tnaqqis fl-ammont tal-pensjoni futura taghhom.

Barra minn hekk, ghandu jitqies li 1-legizlazzjoni nazzjonali inkwistjoni fil-kawza principali hija
implimentata b’'mod koerenti u sistematiku, peress li tapplika ghal kull haddiem affiljat
mal-iskema generali tas-sigurta so¢jali Spanjola.

Jidher ukoll li din il-legizlazzjoni nazzjonali ma twassalx ghal mizuri li jmorru lil hinn minn dak li
huwa necessarju sabiex jintlahqu l-ghanijiet imfittxija. Fil-fatt, tali legizlazzjoni tipprojbixxi
l-access ghal pensjoni tal-irtirar biss ghall-persuni li, fuq bazi volontarja, ghandhom l-intenzjoni
li jirtiraw b’'mod antic¢ipat, izda li l-ammont tal-pensjoni taghhom ikun jimplika piz ghall-iskema
ta’ sigurta socjali nazzjonali sa fejn dan jaghti lok ghall-hlas ta’suppliment ghall-pensjoni
favurihom. Barra minn hekk, mill-fajl ipprezentat lill-Qorti tal-Gustizzja jirrizulta li eskluzjoni
bhal din tista’ tapplika biss fl-ipotezi fejn l-irtirar kmieni tal-haddiem isehh wara decizjoni
deliberata tieghu, u mhux ghal kawza li ma tistax tigi attribwita lilu, perezempju fl-okkazjoni ta’
ristrutturazzjoni ta’ impriza. Barra minn hekk, kif indikat il-Kummissjoni fl-osservazzjonijiet
bil-miktub taghha, il-legizlatur nazzjonali ma setax jadotta ghazla legizlattiva differenti, li
tikkonsisti f'deroga mill-garanzija li jinkiseb ammont minimu ta’ pensjoni fil-kaz ta’ rtirar anticipat
volontarju, minghajr ma jippregudika l-ghan ta’ politika soc¢jali mfittex minn din il-garanzija, kif
imsemmi fil-punt 35 ta’ din is-sentenza.

Fid-dawl tal-kunsiderazzjonijiet precedenti, ir-risposta li ghandha tinghata ghad-domanda
maghmula hija li 1-Artikolu 4(1) tad-Direttiva 79/7 ghandu jigi interpretat fis-sens li ma
jipprekludix legizlazzjoni nazzjonali li, fil-kaz ta’ rtirar volontarju u anti¢ipat ta’ haddiem affiljat
mas-sistema generali ta’ sigurta sog¢jali, tissuggetta d-dritt tieghu ghal pensjoni tal-irtirar
anticipata ghall-kundizzjoni li l-ammont ta’ din tal-ahhar ikun tal-inqas ugwali ghall-ammont
minimu ta’ pensjoni li dan il-haddiem ikollu dritt ghalih fl-eta ta’ 65 sena, anki meta l-imsemmija
legizlazzjoni tkun partikolarment tizvantagga lill-haddiema nisa meta mqabbla mal-haddiema
rgiel, liema haga ghandha tigi vverifikata mill-qorti tar-rinviju, madankollu sakemm din
il-konsegwenza tkun iggustifikata minn ghanijiet legittimi ta’ politika so¢jali li jkunu hielsa minn
kull diskriminazzjoni bbazata fuq is-sess.

Fuq l-ispejjez

Peress li l-procedura ghandha, fir-rigward tal-partijiet fil-kawza principali, in-natura ta’ kwistjoni
mgqajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, barra dawk tal-imsemmija
partijiet, ma jistghux jithallsu lura.

Ghal dawn il-motivi, Il-Qorti tal-Gustizzja (It-Tmien Awla) taqta’ u tiddeciedi:

L-Artikolu 4(1) tad-Direttiva tal-Kunsill 79/7/KEE, tad-19 ta’ Dicembru 1978, dwar
l-implimentazzjoni progressiva tal-principju tat-trattament ugwali tal-irgiel u n-nisa fi
kwistjonijiet ta’ sigurta socjali, ghandu jigi interpretat fis-sens li ma jipprekludix
legizlazzjoni nazzjonali li, fil-kaz ta’ rtirar volontarju u anticipat ta’ haddiem affiljat
mas-sistema generali ta’ sigurta socjali, tissuggetta d-dritt tieghu ghal pensjoni tal-irtirar
anticipata ghall-kundizzjoni li l-ammont ta’ din tal-ahhar ikun tal-inqas ugwali
ghall-ammont minimu ta’ pensjoni li dan il-haddiem ikollu dritt ghalih fl-eta ta’ 65 sena,
anki meta l-imsemmija legizlazzjoni tkun partikolarment tizvantagga lill-haddiema nisa
meta mgqabbla mal-haddiema rgiel, liema haga ghandha tigi vverifikata mill-qorti
tar-rinviju, madankollu sakemm din il-konsegwenza tkun iggustifikata minn ghanijiet
legittimi ta’ politika so¢jali li jkunu hielsa minn kull diskriminazzjoni bbazata fuq is-sess.

Firem

